
MAKTAB TA’LIMIDA 
KO‘PAYTIRISHNING QULAY 

USULLARI

Ergasheva Shahlo Shoabdullo qizi
Namangan davlat universiteti tayanch doktoranti

ORCID: https://orcid.org/0009-0004-0706-7539
Annotatsiya: Ushbu maqolada maktab ta’limida an’anaviy ustun shaklidagi ko‘paytirish usulidan tashqari, o‘quvchilarning 
mantiqiy fikrlashini rivojlantiruvchi va amaliyotda qo‘llash uchun qulay bo‘lgan muqobil ko‘paytirish usullari yoritilgan. 
Jumladan, mental arifmetika, distributivlik asosidagi ko‘paytirish, kvadrat sonlar va blokli metodlar kabi zamonaviy yon-
dashuvlar tahlil qilingan. Maqola o‘quvchilarning matematik bilim va ko‘nikmalarini oshirishga, ularga qulay va tushunarli 
metodlarni tanlashga yordam beradi.

Kalit so‘zlar: ko‘paytirish usullari, arifmetika, kvadrat sonlar, blokli metod, maktab matematikasi, an’anaviy va muqobil 
usullar, mantiqiy fikrlash, amaliy matematika, qulay hisoblash usullari.
Abstract: This article explores alternative multiplication methods that can be applied in school education instead of the 
traditional column-based approach. The presented techniques aim to enhance students’ logical thinking and make the 
practical application of mathematics easier. Specifically, the article discusses mental arithmetic, the distributive property, 
multiplication using square numbers, and the block method. It helps improve students’ mathematical skills and offers 
convenient and understandable multiplication strategies.

Key words: multiplication methods, arithmetic, square numbers, block method, school mathematics, alternative strate-
gies, logical thinking, applied math, efficient calculation techniques.
Аннотация: В данной статье рассмотрены альтернативные методы умножения, которые могут быть использо-
ваны в школьном обучении вместо традиционного столбикового способа. Представлены подходы, развивающие 
логическое мышление учащихся и облегчающие практическое применение математических знаний. В частности, 
анализируются методы ментальной арифметики, распределительного свойства, умножения с использованием 
квадратов чисел и блочного метода. Статья способствует развитию математических навыков школьников и пред-
лагает удобные, понятные способы умножения.

Ключевые слова: методы умножения, арифметика, квадратные числа, блочный метод, школьная математика, 
альтернативные подходы, логическое мышление, прикладная математика, удобные способы вычислений.

KIRISH
Hozirgi kunda maktab matematika ta’limida ko‘paytirish amallarini o‘rgatishda asosan an’anaviy – ustun 

shaklidagi usuldan foydalaniladi. Ushbu yondashuv, har qancha oddiy va o‘zlashtirilgan deb hisoblansa-da, 
barcha o‘quvchilar uchun birdek qulay emas. Ko‘paytirishning murakkab sonlar bilan ishlashni talab qiluvchi 
holatlarida bu usul o‘quvchilarda charchoq, xatoliklar va tushunmovchiliklarga sabab bo‘lishi mumkin. Shu bois, 
ushbu maqolada o‘quvchilarga matematik amallarni qulayroq, tushunarliroq va mantiqiy fikrlashni rivojlanti-
ruvchi ko‘paytirish usullarini taqdim etish maqsad qilindi. Maktab yoshidagi o‘quvchilar uchun ko‘paytirishning 
an’anaviy usulidan tashqari, alternativ va qulay usullarini aniqlash hamda ularni ta’lim jarayoniga samarali joriy 
etish imkoniyatlari mavjud. Bu esa o‘quvchilarning matematika faniga bo‘lgan qiziqishlarini oshiradi.

MAVZUGA OID ADABIYOTLAR SHARHI
Ko‘paytirish amallarini o‘rganish bo‘yicha olib borilgan tadqiqotlar, asosan, an’anaviy uslub – ustun shak-

lidagi ko‘paytirish usuliga asoslangan. Mazkur usul yuz yillardan buyon maktab darsliklarida saqlanib qolgan 
bo‘lib, o‘quvchilarga sonlar ustida amaliy ish olib borish imkonini bersa-da, ba’zi hollarda o‘quvchilarning 
mantiqiy fikrlash qobiliyatini cheklab qo‘yadi.

Pedagog olimlar A.A. Pchelintsev, N.Ya. Vilenkin, Sh.A. Alimov va boshqalarning ishlarida arifmetik 
amallarning o‘rgatilishi bo‘yicha umumiy yondashuvlar keltirilgan. Biroq, ularning ko‘pchiligida ko‘paytirishning 
muqobil, qulay va tezkor metodlariga yetarlicha e’tibor qaratilmagan.

So‘nggi yillarda zamonaviy ta’lim texnologiyalarini qo‘llab, mantiqiy fikrlashga asoslangan metodlarni ishlab 
chiqishga qaratilgan tadqiqotlar soni oshmoqda. Xususan, mental arifmetika, distributivlik asosidagi ko‘pay-
tirish, kvadrat sonlar yondashuvi, blokli metod kabi usullar xorijiy manbalarda kengroq yoritilgan bo‘lsa-da, 
ularning mahalliy ta’lim tizimiga tatbiqi yetarli darajada o‘rganilmagan.

TADQIQOT METODOLOGIYASI
Maqolada umumiy o‘rta ta’lim muassasalarida matematika kursini o‘quvchilarga ko‘paytirish amalining turli 

xil qulay usullaridan foydalanib o‘qitish metodikasi tizimi muhokama qilinadi. Uning asosiy tarkibiy omillari va 
qismlari tavsiflanadi. O‘zbekistondagi umumiy o‘rta ta’lim muassasalarida matematika fanini o‘qitish metodikasi 
tahlil qilindi. Turli xil yondashuvlar o‘rganildi.

TAHLI VA NATIJALAR 
Matematika fanida sonlarni ko‘paytirish – asosiy arifmetik amallardan biri bo‘lib, kundalik hayotda, ilmiy 

hisob-kitoblarda va texnologik jarayonlarda keng qo‘llaniladi. Bu amal oddiy ko‘paytirish jadvalidan tortib, 
murakkab algoritmlargacha bo‘lgan turli usullar orqali bajarilishi mumkin. Har bir usul ma’lum vaziyatda o‘zining 
qulayligi, tezligi yoki soddaligi bilan ajralib turadi. Ushbu maqolada sonlarni ko‘paytirishning an’anaviy va 
zamonaviy usullari, ularning afzalliklari hamda real hayotdagi qo‘llanilish sohalari haqida batafsil ma’lumot 
beriladi.

Ko‘paytirish amalini odatdagidan ko‘ra qulayroq o‘rganish uchun quyida berilgan usullarni diqqat bilan 
o‘rganish maqsadga muvofiq bo‘ladi.
1. Ikki xonali sonlarda o‘nlar xonasi bir xil bo‘lgan, birlar xonalari yig‘indisi 10 ga teng bo‘lgan hollarda bu 

usuldan foydalansa bo‘ladi.
Misol uchun: 52 ∙ 58 = ?
Bu ko‘rinishda misollarni ishlashda:   

1) Birinchi sonning o‘nlar xonasidagi raqamni o‘zidan keyin keluvchi raqamga ko‘paytiriladi: 5 ∙ 6 = 30
2) Birinchi sondagi birlar xonasidagi raqamni 2-sondagi birlar xonasidagi raqamga ko‘paytiriladi: 2 ∙ 8 = 16
3) Ikkala qiymat yonma - yon yoziladi.

Javob: 52 ∙ 58 = 3016

Bu turda ishlanishi mumkin bo‘lgan misollar:
12 ∙ 18 = ?; 23 ∙ 27 = ?; 34 ∙ 36 = ?; 41 ∙ 49 = ?; 54 ∙ 56 = ?; 67 ∙ 63 = ?; 84 ∙ 86 = ? va boshqalar

2. Ikki xonali sonlarda o‘nlar xonalari yig‘indisi 10 ga teng bo‘lgan, birlar xonasi bir xil bo‘lgan hollarda quyidagi 
usulda hisoblash usuli ham mavjud.
Misol uchun: 27 ∙ 28 = ?
Bu ko‘rinishda misollarni ishlashda: 

1) 1-sonning o‘nlar xonasidagi raqamni 2-sonning o‘nlar xonasidagi raqamga ko‘paytirib, so‘ngra 1-sonning 
birlar xonasidagi raqamga qo‘shiladi: 2 ∙ 8 + 7 = 23

2) Har ikkala sondagi birlar xonasi ko‘paytiriladi: 7 ∙ 7 = 49
3) Ikkala qiymat yonma - yon yoziladi.

Javob: 27 ∙ 28 = 2349

Bu turda ishlanishi mumkin bo‘lgan misollar:
11 ∙ 91 = ?; 12 ∙ 92 = ?; 23 ∙ 83 = ?; 24 ∙ 84 = ?; 31 ∙ 71 = ? va boshqalar.

3. Bu turga kiruvchi ikki xonali sonlar ko‘pincha yuzga yaqin sonlarda quyidagi qonuniyat bilan ishlansa 
maqsadga muvofiq bo‘ladi:
Misol uchun: 89 ∙ 97 = ?
Bu ko‘rinishda misollarni ishlashda: 

1) Har ikkala son ham 100 dan qancha kichik ekanligi topiladi: 89 = 100 – 1 97 = 100 – 3
2) Ikkinchi son (97) dan birinchi ayriluvchi (11) ayriladi: 97 – 11 = 86
3) Topilgan ayriluvchilar 11 va 3 o‘zaro ko‘paytiriladi: 11 ∙ 3 = 33

Javob: 89 ∙ 97 = 8633

Bu turda ishlanishi mumkin bo‘lgan misollar:
93 ∙ 98 = ?; 97 ∙ 94 = ?; 97 ∙ 95 = ? va boshqalar.

4. Bir xil raqamli ikki xonali sonlarni bir xonali songa ko‘paytirish quyidagi usulda amalga oshiriladi:
Misol uchun: 77 ∙ 5 = ?; 88 ∙ 3 = ?; 66 ∙ 4 = ?
Bu ko‘rinishda misollarni ishlashda: 
Ikki xonali sonning birlar xonasi bir xonali songa ko‘paytiriladi: 7 ∙ 5 = 35; 8 ∙ 3 = 24; 6 ∙ 4 = 24
Va ularning xona birliklarlari qo‘shiladi: 3 + 5 = 8; 2 + 4 = 6; 2 + 4 = 6

5. Ikki xonali sonlarda o‘nlar xonasi ixtiyoriy bo‘lgan, birlar xonasi doim 1 ga teng bo‘lgan hollarda bu usuldan 
foydalansa bo‘ladi.
Misol uchun: 41 ∙ 21 = ?
Bu ko‘rinishda misollarni ishlashda:
Ikki xonali sonning o‘nlar xonasi ko‘paytiriladi: 4 ∙ 2 = 8
Ikki xonali sonning o‘nlar xonasi qo‘shiladi: 4 + 2 = 6
Ikki xonali sonning birlar xonasi o‘zaro ko‘paytiriladi: 1 ∙ 1 = 1
Uchala qiymat yonma - yon yoziladi.
Javob: 41 ∙ 21 = 861

Bu turda ishlanishi mumkin bo‘lgan misollar:
51 ∙ 31 = ?; 71 ∙ 21 = ?; 61 ∙ 41 = ?; 41 ∙ 81 = ?; 71 ∙ 51 = ?; 61 ∙ 91 = ?; 81 ∙ 21 = ? va boshqalar.

6. Har qanday ikki xonali sonlarni ko‘paytirishda quyidagi usuldan foydalanilsa ham bo‘ladi:
Misol uchun: 45 ∙ 28 = ?
Bu ko‘rinishda misollarni ishlashda: 

1) Har ikkala ikki xonali sonni xona birliklari yig‘indisi ko‘rinishida yozib olinadi: 45 = 40 + 5; 18 = 10 + 8
2) Har bir qo‘shiluvchilar o‘zaro ko‘paytiriladi: 40 ∙ 10 = 400;  40 ∙ 8 = 320; 5 ∙ 10 = 50;  5 ∙ 8 = 40

3) Topilgan ko‘paytmalarning yig‘indisi topiladi: 400 + 320 + 50 + 40 = 810
Bu turda ishlanishi mumkin bo‘lgan misollar:
25 ∙ 38 = ?; 71 ∙ 75 = ?; 49 ∙ 41 = ?; 58 ∙ 81 = ?; 71 ∙ 79 = ?; 47 ∙ 56 = ?; 34 ∙ 39 = ? va boshqalar.

7. Ikki xonali sonlarda sonning kvadratini topishning quyidagicha usuli mavjud:
Misol uchun: 972 = ?
Bu ko‘rinishda misollarni ishlashda:

1) Berilgan son 100 dan qancha kichik ekanligi topiladi: 97 = 100 – 3
2) Berilgan sondan ayriluvchi ayriladi: 97 – 3 = 94
3) Ayriluvchining kvadrati topiladi: 32 = 9
4) Topilgan 2) va 3) qiymatlar yonma-yon birlashtiriladi.

Javob: 972 = 9409
Bu turda ishlanishi mumkin bo‘lgan misollar: 842 = ?; 792 = ? va boshqalar.

8. Ikki xonali sonlarni quyidagi usulda ham ko‘paytirish mumkin.
Misol uchun: 57 ∙ 34 = ?

Bu ko‘rinishda misollarni ishlashda:
1) Ikki xonali sonlar ustun shaklida yozilib, o‘zaro o‘nlar xonasi o‘nlar xonasiga, birlar xonasi birlar xonasiga 

ko‘paytiriladi.
2) (5 ∙ 3 = 15; 7 ∙ 4 = 28) va ular yonma- yon yoziladi: 1528.
3) Keyingi qadamda esa o‘nlar xonasidagi raqamlar birlar xonasidagi raqamlarga ko‘paytiradi: 5 ∙ 4 = 20; 

3 ∙ 7 = 21.
4) Topilgan qiymatlar o‘zaro qo‘shiladi: 1528 + 20 + 21 = 1938.

Javob: 57 ∙ 34 = 1938.

Bu turda ishlanishi mumkin bo‘lgan misollar: 42 ∙ 35 = ?; 29 ∙ 38 = ?; 72 ∙ 34 = ? va boshqalar.

XULOSA VA TAKLIFLAR
Maktab ta’limida ko‘paytirish amallarini o‘rgatishda an’anaviy ustun usuli yetakchilik qiladi, biroq bu usul 

har doim ham barcha o‘quvchilar uchun qulay emas. Tadqiqotda aniqlanishicha, distributivlik qoidasi, mental 
arifmetika, kvadrat sonlar yondashuvi va blokli metod kabi muqobil usullar o‘quvchilarning mantiqiy fikrlashini 
rivojlantiradi va hisoblashni soddalashtiradi. Xulosa shundan iboratki, ko‘paytirishning turli yondashuvlarini 
ta’lim jarayoniga joriy etish orqali o‘quvchilarning matematik savodxonligini oshirish hamda boshqa fanlarda 
qo‘llash imkoniyatlari paydo bo‘ladi.

Foydalanilgan adabiyotlar ro‘yxati:

2. Bill Handley. Speed Mathematics. 2003.
3. K. Raximov, A. Pirnapasov, X. Egamberganov. UZSML & Nabla. Olimpiadalari: universitet talabalari uchun maxsus 

qo‘llanma. 2020.
4. American Mathematical Monthly, Problems and Solutions section.
5. R. K. Gordin. Buni har bir yosh matematik bilishi kerak. 2020.
6. https://www.imc-math.org.uk

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


